[bookmark: _GoBack]Тэма:  Аўтарскі гумар у паказе паводзін хлопчыкаў. Рытмічны малюнак, вобразна-выяўленчыя сродкі(адмоўныя паралелізмы, эпітэты, параўнанні)
Мэты:
1) дапамагчы пяцікласнікам спасцігнуць аўтарскую пазіцыю (цеплыню, сімпатыю, спачуванне, прыхільнасць, лёгкі гумар) у паказе сялянскіх дзяцей;
2)  фарміраваць у вучняў паняцце пра гумар у мастацкім творы;
3) спрыяць адрозненню вобразных сродкаў у паэтычным творы;
4) развіваць пачуццё эстэтычнага і прыгожага ў навакольным свеце.
Ход урока:
I. Арганізацыйны момант.
· звярнуць увагу на падрыхтаванасць вучняў да ўрока;
· адзначыць адсутных вучняў на ўроку.
II. Паведамленне тэмы і мэты ўрока.
· Фармуляванне разам з вучнямі задач і мэты ўрока
III. Праверка дамашняга задання.
· Сачыненне “Любіце прыроду і вучыцеся ў яе”;
· Зімовыя пейзажы+вершаваныя творы да іх.
IV. Тлумачэнне новага матэрыялу.
1. Тлумачэнне незразумелых слоў, ужытых у тэксце:
З вузел ростам(маленькі), зрэбны(зроблены сваімі рукамі), выкрунтасы(розныя штукі, якія выраблялі дзеці), веды меў у адну столку(мала чаго ведаў), запанібрата(з настаўнікам былі на ”ты”), небарака(бедны, няшчасны), бэлька(драўляная жэрдка), язык развязалі(шмат гаварыць), кпіны(здзеклівыя, насмешлівыя словы), хібіць(хітрыць).
2.Павобразны аналіз герояў:
· Перачытваецца рашэнне бацькі аб неабходнасці вучобы для дзяцей(стар.160-161);
· Аналіз вобраза Яські Базылёва:
1.Хто гэта такі? Як адбываецца наша знаёмства з гэтым вобразам?
2.У чым адметнасць аўтарскай характарыстыкі яго знешнасці?
3.Якім вы ўяўляеце гэтага хлопчыка? Паспрабуйце скласці яго партрэт.
· Сустрэча “дарэктара” з дзецьмі:
1.Зачытваецца эпізод(стар.161)
2.Як паводзілі сябе хлопцы з Яськам?
3.Якія веды выявілі ў час першай размовы з ім?
4.Чым адрозніваўся дарэктар ад сваіх вучняў?
5.Ці валодаў глыбокімі ведамі, калі нават не знаў, чым гэты край “багаты, слаўны”, калі “здзівіўся розным тут здарэнням”?
6.Хто з дзяцей Міхала быў асабліва старанны?
· Чытанне размовы дарэктара з вучнямі па ролях( стар.164-165)
· Калектыўныя заданні:
· Прааналізаваць асаблівасці размовы Алеся з настаўнікам і абгрунтаваць, як мова герояў дапамагае зразумець яго сціплы характар;
· Падумаць , хто з хлопцаў-вучняў мог распавядаць дарэктару аб багацці жывёльнага свету гэтага лесу, зрабіць яго славесны партрэт;
· Аналіз вобразна-выяўленчых сродкаў:
· Паралелізм-кампазіцыйны прыём, пры якім дзве чым-небудзь падобныя або процілеглыя з’явы або два вобразы ці матывы раскрываюцца ў супастаўленні, паралельна, у выглядзе разгорнутага параўнання.
Адмоўны паралелізм:
Не каліна над вадою
Пахіліла голле – 
Плача маці
Сярод поля,
Праклінае долю.
(П.Трус. Дзесяты падмурак)
· Знайсці ў тэсце ўрыўка: эпітэты, адмоўны паралелізм, параўнанні.
V. Падвядзенне вынікаў.
Аўтар увёў нас у цікавы свет жыцця вясковых дзяцей, расказаў пра іх клопаты і захапленні, пра радасныя падзеі і здарэнні, пра шчаслівае дзяцінства. Дзеці апісаны з вялікай любоўю, у кожным вобразе жыве паэтычная душа. Аўтар зразумеў і адчуў іх, такіх розных па душэўным складзе, убачыў, як умеюць яны чытаць цудоўную кнігу прыроды, якая штодзённа разгорнута перад намі.
РЭФЛЕКСІЯ:
· Сёння я даведаўся…
· Я выконваў розныя заданні…
· У мяне атрымалася…
VI. Дамашняе заданне.
Намаляваць ілюстрацыю да аднаго з эпізодаў твора і падрыхтаваць уласны каментарый да яе (ці вывучыць на памяць у якасці каментарыя адпаведны фрагмент тэксту)

